
śrayē śēṣācalamaṇēḥ śārṅgiṇō hṛdayaṅgamām Á
anukampāmivākampāmambāmambujavāsinīm Á Á 3.1 Á Á
kalyāṇa divya karuṇādi guṇāmburāśē

kāṅkṣādhikābhyudayadāyikaṭākṣalēśē Á
bhadrāya daityajiduraḥkṛtanityavāsē

bhaktisthirēṇa manasā bhavatīmupāsē Á Á 3.2 Á Á
nālīkasambhavabhavādisurābhivandyē

nānāvidhākṛtaka vāṅmaya mauḻivēdyē Á
pāthōdhiputri pativakṣasi nityahṛdyē

bhāntīmananyaśaraṇō bhavatīṃ prapadyē Á Á 3.3 Á Á
śayyāgṛhaṃ tava pitā jagatāṃ niyantuḥ

bhrātā dṛgēka itaraḥ punaraṅgabhūṣā Á
vakṣasyamuṣya varadē tvamavasthitā tat

vāllabhyamamba bhavadīyamananyalabhyam Á Á 3.4 Á Á
bhrāturvidhōrvasusamṛddhyasahēṣu padmē -

ṣvāstē ramētyapayaśaḥ praśamāya nūnam Á
sōdaryakaustubhaśubhāvahamabdhikanyē

vakṣastvamāvasasi vēṅkaṭanāyakasya Á Á 3.5 Á Á

bhagavataḥ pratighō hṛdi mā sma bhūt
samudayadvṛjinēṣu janēṣviti Á

avahitā jagadamba hitāya nō
hṛdayamēva harēradhitiṣṭhasi Á Á 3.6 Á Á

phaṇiśailapatēstvamindirē
bhavasi prāṇasamēti sāmpratam Á

amunā bhavatī yataḥ svayaṃ
hṛdayē prāṇapadē nivēśitā Á Á 3.7 Á Á

uragādripatēruraḥsthalasthā
kamalē tadgalaśaṅkhagarbhamuktaiḥ Á

śucihāramahaḥ surasravantī
salilairamba sadā’bhiṣicyasē tvam Á Á 3.8 Á Á

kumāri kṣīrābdhēḥ kusumasukumārāṅgi bhavatī
navaṃ padmaṃ sadma mradima ramaṇīyaṃ vijahatī Á

śaraṇyē trātuṃ naḥ śarakiṇaghanaṃ kaustubhaśilā -
kaṭhōraṃ gāḍhōraḥ śrayasi kṛpayā kaiṭabharipōḥ Á Á 3.9 Á Á

śrīvatsāṅkaṃ cirataramuraḥ sīmagōṣṭhaṃ murārēḥ
adhyāsīnāmanaghaharitōdārakāntyābhirāmam Á

kalyāṇi tvāṃ sulabhamamṛtaṃ saṃśritānāṃ duhānāṃ
kṣīrāmbhōdhēḥ samuditavatīṃ brūmahē kāmadhēnum Á Á 3.10 Á Á

viśvātītō jayati vṛjinahrāsadē vāsudēvaḥ
padmē tasyāpyupari mahimā bhāsatē tāvakīnaḥ Á

kṣētrajñānāṃ hṛdayamaniśaṃ kañjanābhō’dhiśētē
tasyāpi tvaṃ hṛdi hṛtatamōrājasē rājasē yat Á Á 3.11 Á Á

vīkṣantē yē vēṅkaṭakṣmābhṛdindōḥ
sūrasthānē śōbhamānāmiha tvām Á

dugdhōdanvatputri divyaṃ padaṃ tē
sūrasthānaṃ hanta bhitvā viśanti Á Á 3.12 Á Á

balivasumuṣaḥ praharṣā -
duccōrasthalamupētya kamalē tvam Á

asmākamapathagānāṃ
harasē cirakālasañcitānarthān Á Á 3.13 Á Á

śaśilēkhā bhavatī ca
śrīrabdhērudgatē tayōrādyā Á

dhārayati kṛṣṇamantaḥ
kṛṣṇēnāntastu dhāryatē caramā Á Á 3.14 Á Á

vanamālāyā muṣitāṃ
viśvavibhōrbhujatamālaviṭapāntaḥ Á

kāmapi kanakalatāṃ tvāṃ
kalaśākūpārakanyakē manyē Á Á 3.15 Á Á

paramatulasītamanaghē
vanamālāptaṃ sulakṣmaṇākalitam Á

kalayasi sadrūpayutaṃ
kamalē vakṣō harērmahārāmam Á Á 3.16 Á Á

dṛṣṭātmapratibimbitēṣu maṇiṣu
drāgindirē mā sma bhūt

antaḥsthēṣvabalāntarasthitidhiyā
kōpastavētyacyutaḥ Á

śaṅkōnmēṣakathāpathātipatitaṃ
santyaktaratnāntaraḥ

taṃ tvatsōdaramēva kaustubhamaṇiṃ
dhattē bhujābhyantarē Á Á 3.17 Á Á

sasnēhapūrtiruditatridaśōpasēvaḥ
dīptō harērurasi dēvi tavēṣṭagēhē Á

asmākamāntaratamaḥ praśamayya muktēḥ
mārgaṃ prakāśayatu kaustubharatnadīpaḥ Á Á 3.18 Á Á

sarasijanilayāpi vaibhavēna
sphurasi nirēnasi mānasē munīnām Á

urasi muraripōrupōḍhahārē
śirasi ca dēvi girāṃ purātanīnām Á Á 3.19 Á Á

śubhaśrīvatsāṅkaṃ śucirucirahāraṃ muraripōḥ
tamālābhaṃ vakṣastaralavanamālāsurabhilam Á

pariṣkurvāṇāṃ tvāṃ bhavajaladhiśōṣāya kalayē
jaganmātaḥ prātastanajalajadāyādavadanām Á Á 3.20 Á Á

prācīnavākpariṣadāṃ paratattvacintāṃ
vyālēndrabhūdharapatirvyapanētukāmaḥ Á

kāntō bibharti bhavatīṃ kalaśābdhikanyē
bhūṣāviśēṣamiva dēvi bhujāntarālē Á Á 3.21 Á Á

svabhāvādunmīladvakulasumanaḥ kōmalatanōḥ
tava klēśāśaṅkākulitahṛdayēnāpi hariṇā Á

tvadākrāntē hanta vyudasitumurasyamba pulakā
na śakyantē padmē na khalu sulabhaḥ kaṇṭakajayaḥ Á Á 3.22 Á Á

niratyayaṃ nīlamahōnidhānaṃ
kāntaṃ mukundābhidhamindirē tvam Á

nirañjanairēva janairgṛhītaṃ
vīkṣya sthitā vakṣasi rakṣituṃ kim Á Á 3.23 Á Á

janani puṣyasi tāmarasaṃ padaṃ
vitanuṣē ca natāmarasaṃpadam Á

paramurasphuraṇapratirōdhinaṃ
paramuraḥ sphuraṇaṃ nayasē’dbhutam Á Á 3.24 Á Á

yadi nāma viṣṇuvakṣaḥ
kṣaṇamatyakṣaḥ kṣamāmayi ramē tvam Á

āgasvinastadā nō
naivārakṣiṣyadūṣmalō nāthaḥ Á Á 3.25 Á Á

hṛdayē kamaladalākṣi
tvatpadalākṣīyalakṣma bhavatīṃ ca Á

dadhadūṣmalō’pi kṛṣṇō -
’pyadhikāruṇyaṃ vahatyahigirīśaḥ Á Á 3.26 Á Á

Á Á iti śrīmadvēṅkaṭādhvariviracitē śrīlakṣmīsahasrē

vakṣassthalāvasthāna stabakaḥ tṛtīyaḥ Á Á

